
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পথের সঞ্চয়




করিতেছে, আমার চৈতন্যের তারে তারে সুর বাজাইতেছে, আমাকে বাঁচাইতেছে, আমাকে জাগাইতেছে, আমার মনকে বিশ্বের নানা দিক দিয়া ডাক দিতেছে, আমাকে পলে পলে যুগযুগান্তরে পরিপূর্ণ করিতেছে; শেষ নাই, কোথাও শেষ নাই, কেবলই আরও আরও আরও; তবু সেই এক, কেবলই এক, সেই আনন্দময় অমৃতময় এক! সেই অতল অকূল অখণ্ড নিস্তব্ধ নিঃশব্দ সুগম্ভীর এক— কিন্তু, কত তাহার ঢেউ, কত তাহার কলসংগীত!




প্রাণ ভরিয়ে, তৃষা হরিয়ে 

মোরে  আরো আরো আরো দাও প্রাণ! 
তব ভুবনে, তব ভবনে 

মোরে  আরো আরো আরো দাও স্থান! 
আরো আলো, আরো আলো 

মোর  নয়নে, প্রভু, ঢালো! 
সুরে সুরে বাঁশি পূরে 

তুমি  আরো আরো আরো দাও তান! 
আরো বেদনা, আরো বেদনা, 

মোরে  আরো আরো দাও চেতনা! 
দ্বার ছুটায়ে, বাধা টুটায়ে 

মোরে  করো ত্রাণ, মোরে করো ত্রাণ! 
আরো প্রেমে, আরো প্রেমে 

মোর  আমি ডুবে যাক্ নেমে! 
সুধাধারে আপনারে 

তুমি  আরো আরো আরো করো দান।






লোহিতসমুদ্র 

২২ জ্যৈষ্ঠ, ১৩১৯

	        এই পাতাটি অন্য কোনো ভাষায় উপলব্ধ নয়।

